
НЭГ. УДИРТГАЛ

Хүн бүрийн амьдарч буй орчин, гэр бүлдээ айх аюулгүй, аливаа хүчирхийлэл, 
дарамтаас ангид байх эрхийг Хүний эрхийн түгээмэл тунхаглал (1948), Иргэний 
болон улс төрийн эрхийн олон улсын пакт (1966), Эдийн засаг, нийгэм, соёлын 
эрхийн тухай олон улсын пакт (1966), Эмэгтэйчүүдийг алагчлах бүх хэлбэрийг устгах 
тухай конвенц (1979) болон энэхүү конвенцийн нэмэлт протокол (1999), Хүүхдийн 
эрхийн тухай конвенц (1989), Хүний эрхийн талаарх 1993 оны Венийн, Хүн ам ба 
хөгжлийн асуудлаарх Кайрын, Эмэгтэйчүүдийн байдлын тухай 1995 оны Бээжингийн 
бага хурлын шийдвэрүүдээр тус тус баталгаажуулсан билээ.  

Монгол Улс Үндсэн хуульдаа Монгол Улсын иргэн амьд явах, эрүүл, аюулгүй 
орчинд амьдрах, халдашгүй, чөлөөтэй байх, эрүүдэн шүүх, хүнлэг бус, хэрцгий 
хандахаас хамгаалуулах болон бусад эрх, эрх чөлөөг Олон Улсын хүний эрхийн Биллд 
нийцүүлэн тунхагласан. Түүнчлэн эрэгтэй, эмэгтэй хүмүүс тэгш эрхтэй болохыг 
баталгаажуулсан төдийгүй хүн эрх, эрх чөлөөгөө эдлэхдээ бусад хүний эрхийг 
хохироохыг хориглосон1. 

Төр нь хүний эрх, эрх чөлөөг хангахуйц эдийн засаг, нийгэм, хууль зүйн болон 
бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн 
эрхийг сэргээн эдлүүлэх, гэр бүл, эх нялхас, хүүхдийн ашиг сонирхлыг хамгаалах 
үүргийг иргэнийхээ өмнө хүлээсэн.

Төрөөс Жендэрийн эрх тэгш байдлыг хангах тухай, Гэр бүлийн хүчирхийлэлтэй 
тэмцэх тухай, Хүүхэд хамгааллын тухай хууль, Эрүүгийн хууль, Зөрчлийн тухай хууль 
болон холбогдох бусад хуулиудыг баталснаар гэр бүлийн болон хүүхдийн эсрэг 
хүчирхийллээс урьдчилан сэргийлэх, илрүүлэх, хянан шийдвэрлэх эрх зүйн цогц 
орчныг бүрдүүлж чаджээ. 

2016 онд батлагдсан Гэр бүлийн хүчирхийлэлтэй тэмцэх тухай хууль (шинэчилсэн 
найруулга)-аар гэр бүлийн гишүүдийг гэр бүлийн хүчирхийлэлд өртөхөөс урьдчилан 
сэргийлэх, хүчирхийллийн болзошгүй эрсдэлтэй гэр бүлийг илрүүлэх, шаардлагатай 
үйлчилгээг үзүүлэх чиг үүрэг бүхий хамтарсан багийн эрх зүйн үндсийг тогтоожээ.

Хамтарсан багаас Гэр бүлийн тухай, Хүүхдийн эрхийн тухай, Гэр бүлийн 
хүчирхийлэлтэй тэмцэх тухай, Хүүхэд хамгааллын тухай болон бусад холбогдох 
хууль тогтоомжийг хэрэгжүүлж ажиллах, түүний үйл ажиллагааг санхүүжүүлэхтэй 
холбогдсон харилцааг зохицуулах зорилгоор Хөдөлмөр, нийгмийн хамгааллын 
сайд, Хууль зүй, дотоод хэргийн сайд, Эрүүл мэндийн сайдын хамтарсан 2017 оны 
А/173, А/251, А/380 дугаар тушаалаар “Хамтарсан багийн ажиллах, үйл ажиллагааг 
санхүүжүүлэх журам”-ыг баталжээ. ГБХТ тухай хуулийг хэрэгжүүлэхтэй холбоотой 
32 журмыг төрийн эрх бүхий байгууллагуудаас батлан хэрэгжүүлж байна. 

1 Монгол Улсын Үндсэн хуулийн Арван зургадугаар зүйл. 1992 он

Гэр бүлийн хүчирхийлэлтэй тэмцэх тухай хууль батлагдсанаас хойш хохирогчдыг 
хамгаалах байр, нэг цэгийн үйлчилгээний төв, хамтарсан багууд байгуулагдсан, 
хуулиар үүрэг хүлээсэн мэргэжилтнүүдийг сургах, бэлтгэх ажил эрчимжсэн зэрэг 
бодит ахиц гарч, дотно хамтрагчийн зүгээс үйлдэгдсэн хүчирхийллийн эсрэг авч 
хэрэгжүүлж байгаа үйл ажиллагаанд 24 тэрбум 168 сая төгрөг зарцуулж2 байгаа 
боловч гэр бүлийн хүчирхийллийн холбоотой гэмт хэргийн гаралт өссөөр байна. 

Цагдаагийн байгууллагад бүртгэгдсэн гэмт хэргийн тоон мэдээллээс үзэхэд 
2017-2021 оны хооронд гэр бүлийн хүчирхийллийн холбоотой 6007 гэмт хэрэг 
бүртгэгдэж, уг хэргийн улмаас 54 хүн амиа алдаж, 4525 хүн гэмтэж, иргэдэд 2.7 
тэрбум төгрөгийн хохирол учирчээ3.

Хүснэгт 1. ЦЕГ-т бүртгэгдсэн ГБХ-ийн гэмт хэргийн тоон мэдээлэл

Нөхцөл байдал 2017 2018 2019 2020 2021 Нийт

ГБХ-ийн гэмт хэрэг 1286 1070 985 1138 1531 6007

Нас барсан хүн 9 5 8 18 14 54

Гэмтсэн хүн 936 975 732 953 1228 4525

Хохирлын хэмжээ 64.060.000 425.100.000 599.700.000 328.600.000 1.283.400 2.700.860.000

Зөвхөн 2021 онд цагдаагийн байгууллага гэр бүлийн хүчирхийллийн 40.148 
гомдол, мэдээллийг хүлээн авч шалгасан нь өмнөх оны мөн үеийнхээс 6 хувиар 
өссөн, гэр бүлийн хүчирхийллийн улмаас үйлдэгдсэн 1531 гэмт хэрэг бүртгэгдсэн нь 
өмнөх оноос 393 хэргээр буюу 34.5 хувиар өссөн, гэр бүлийн хүчирхийллийн улмаас 
1498 иргэн хохирсны 1310 буюу 88 хувь нь эмэгтэйчүүд, 10.7 хувь нь хүүхдүүд байна.

Гэр бүлийн хүчирхийллийн үр дагавар улам хүндэрч, эмэгтэйчүүд өөрийгөө 
болон хамтрагчаа хохироох шинэ хэлбэр бий болж байгааг Цагдаагийн ерөнхий 
газраас мэдээлсэн байна4. 

  
Хүчирхийллийн эсрэг үндэсний төв төрийн бус байгууллага нь Гэр бүлийн 

хүчирхийлэлтэй тэмцэх тухай хуулийн хэрэгжилтийн байдалд жил бүр хэсэгчилсэн 
мониторинг хийж, үр дүнг эрх бүхий байгууллага, сонирхогч талуудад танилцуулдаг. 
2021 онд Хүний эрхийн үндэсний комисстой хамтран “Гэр бүлийн хүчирхийлэлтэй 
тэмцэх тухай хуулиар хамтарсан багийн хүлээсэн үүргийн хэрэгжилтийн байдал” 
сэдвийн хүрээнд энэхүү мониторингийг хийлээ. 

Хамтарсан багийн нөхцөл байдал, тулгамдаж буй асуудлын талаарх судалгааг 
2010, 2015, 2018 онуудад Нэгдсэн Үндэстний байгууллагын Хүүхдийг ивээх сангаас 
хийж, холбогдох дүгнэлт, зөвлөмжийг боловсруулж байжээ.

    

2 Дотно хамтрагчийн зүгээс үйлдсэн хүчирхийллийн эдийн засгийн өртөг, зардлын тооцоо, НҮБХАС, 2020 он
3 ЦЕГ-ын ГБХ, хүүхдийн эсрэг хүчирхийллээс урьдчилан сэргийлэх хэлтсийн мэдээлэл, 2022 он
4 НҮБ Монгол Улс, Монгол Улсын хөгжлийн төлөв байдлын шинжилгээ, 2021 он

1.1. Мониторингийн үндэслэл, арга зүй

Манай улсад анхны Гэр бүлийн хүчирхийлэлтэй тэмцэх тухай хууль 2004 онд 
батлагдаж, мөн ондоо гэр бүлийн болон хүүхдийн эсрэг хүчирхийллээс урьдчилан 
сэргийлэх, хохирогчийг хамгаалах зорилго бүхий хорооны Засаг дарга, нийгмийн 
ажилтан, хэсгийн ахлагч, хэсгийн байцаагч, өрхийн эмч, харьяа тойргийн боловсролын 
салбарын нийгмийн ажилтнуудыг хамруулсан “Хамтарсан баг” байгуулах тухай 
Нийслэлийн Засаг даргын 144  дүгээр захирамж гарч, бүх дүүргийн хороодод 
хамтарсан баг байгуулагдаж эхэлжээ. 

Улмаар 2010 оноос Баянхонгор, Дорнод, Өвөрхангай аймгуудын Засаг даргын 
захирамжаар “Хамтарсан баг” байгуулагдсанаар орон нутагт олон салбарын 
мэргэжилтнүүдийн оролцоог хангасан хамтарсан багуудын үүсч, хөгжих суурь 
тавигдсан байна. 

2016 оны 12 дугаар  сард Гэр бүлийн хүчирхийлэлтэй тэмцэх тухай хуулийн 
шинэчилсэн найруулга батлагдсан ба уг хуулийн 5 дугаар зүйлийн 5.1.4-т гэр бүлийн 
хүчирхийлэлтэй тэмцэх, хохирогчид үйлчилгээ үзүүлэх хамтарсан багийг сум, 
хорооны Засаг даргаар ахлуулан ажиллуулахаар,  20 дугаар зүйлд хамтарсан багийн 
чиг үүргийг тус тус зааснаар хамтарсан багийн албан ёсны эрх зүйн үндэслэл бүрджээ. 

Хамтарсан баг нь гэр бүлийн хүчирхийлэл, хүүхдийн эсрэг хүчирхийллээс 
урьдчилан сэргийлэх, олон салбарын мэргэжилтнүүдийн хамтын ажиллагаа, уялдаа 
холбоог хангахад голлох чиг үүргийг гүйцэтгэхээр хуульчлагдсан байна. 

Хамтарсан баг нь гэр бүлийн хүчирхийллээс урьдчилан сэргийлэх ажлыг зохион 
байгуулах, хохирогчийг хамгаалах, үйлчилгээ үзүүлэх, нөхөн сэргээх зэрэг өргөн 
хэмжээний үүргийг хүлээдэг5.

Хүснэгт 2. ГБХТ тухай хуулиар Хамтарсан багийн хүлээсэн чиг үүрэг

Д/д Үйл ажиллагааны хүрээ Чиг үүрэг
ГБХТ тухай хуулийн 

зохицуулалт

Урьдчилан сэргийлэх

гэр бүлийн хүчирхийллээс урьдчилан сэргийлэх 
талаар олон нийтэд зориулсан сургалт, 
сурталчилгааны ажлыг энэ чиглэлээр үйл ажиллагаа 
явуулдаг төрийн бус байгууллагатай хамтран зохион 
байгуулах;

20 дугаар зүйлийн 
20.2.1

Хүчирхийллийг илрүүлэх, 
таслан зогсоох

хүчирхийллийн болзошгүй эрсдэлтэй гэр бүлийг 
илрүүлэх, мэдээлэх, хүчирхийллийг таслан зогсоох 
үйл ажиллагааг төлөвлөн хэрэгжүүлэх,

20 дугаар зүйлийн 
20.2.2

5 ГБХТ тухай хуулийн 20 дугаар зүйл

Үйлчилгээ үзүүлэх

нөхцөл байдлын үнэлгээг үндэслэн хохирогчид 
үзүүлэх үйлчилгээг төлөвлөх, хэрэгжүүлэх

20 дугаар зүйлийн 
20.2.3, 20.2.4, хохирогчийг хамгаалах, нөхөн сэргээх, нийгмийн 

халамж, үйлчилгээ үзүүлэх, шаардлагатай бусад 
үйлчилгээнд хамруулах ажлыг зохион байгуулах;

Хамтарсан багаас үзүүлэх 
үйлчилгээний төрөл

Эмнэлгийн тусламж, үйлчилгээ
37 дугаар зүйлийн 

37.1

Сэтгэл зүйн зөвлөгөө
38 дугаар зүйлийн 

38.1.1

Нийгмийн халамжийн үйлчилгээ 40 дүгээр зүйл

Хүүхэд хамгааллын үйлчилгээ 41 дүгээр зүйл

Холбон зууялах үйлчилгээ 42 дугаар зүйл

Нөхөн сэргээх

Хүчирхийлэлд өртсөн, өртөж болзошгүй хүний 
хөдөлмөр эрхлэлтийг дэмжих, мэргэжлийн сургалт, 
нийгмийн эрүүл мэндийн үйлчилгээнд хамруулах, 
гэр бүлд нь дэмжлэг үзүүлэх замаар нөхөн сэргээж, 
нийгмийн амьдралд оролцох оролцоог дээшлүүлэх;

20 дугаар зүйлийн 
20.2.5

Статистик мэдээлэл
хохирогчид үзүүлсэн үйлчилгээний талаархи 
статистик мэдээллийг холбогдох байгууллагад 
хүргүүлэх

20 дугаар зүйлийн 
20.2.6

Хамтарсан багийн үйлчилгээтэй холбоотой нөхцөл байдлын үнэлгээ хийх, сэтгэл 
зүйн зөвлөгөө, үйлчилгээ үзүүлэх, холбон зуучлах,  хохирогчийн аюулгүй байдлыг 
хангах, хүүхдийг түр хамгаалалтаар хангах журам зэрэг холбогдох эрх зүйн баримт 
бичгүүдийг эрх бүхий төрийн байгууллагуудаас батлан мөрдүүлж байна.  

 
Ийнхүү хамтарсан багийн чиг үүргийг хуульчилж, албан ёсны эрх зүйн тогтолцоог 

бүрдүүлснээр гэр бүлийн хүчирхийлэлд өртсөн, өртөж болзошгүй хохирогч засаг 
захиргааны  анхан шатны нэгжээсээ мэргэжлийн үйлчилгээг авах хууль зүйн боломж 
бүрдсэн байна. 

Монгол Улсад Гэмт хэргээс урьдчилан сэргийлэх ажлыг зохицуулах зөвлөлийн 
мэдээлснээр 2021 оны байдлаар улсын хэмжээнд 6065 гишүүнтэй, 717 хамтарсан 
баг байгуулагдан ажиллаж байна.

Энэхүү мониторингийг хийхдээ тоон болон чанарын аргуудыг ашигласан. 
Мониторингийн мэдээллийг тусгайлан бэлтгэгдсэн мэдээлэл цуглуулагчид ярилцлага 
хийх, баримт бичгийн шинжилгээ, ажиглалт, тандалт, хийх аргуудыг хослуулан 
хэрэглэж цуглуулав. Мэдээлэл цуглуулагчид хамтарсан багийн гишүүд болон 
хамтарсан багаар үйлчлүүлж буй иргэдтэй ганцаарчилсан, бүлгийн ярилцлага хийх, 
холбогдох баримт материалыг гаргуулж, хуулбарлан авах, шаардлагатай тохиолдолд 
дуу, дүрсний техник хэрэгсэл ашиглах зэргээр ажиллав.

Хүний эрхийн Үндэсний комисс, Хүчирхийллийн эсрэг үндэсний төвөөс 
мониторингийн мэдээлэл цуглуулах хамтарсан удирдамж, маягтыг боловсруулж, 
мэдээлэл цуглуулагчдад сургалт явуулсны үндсэн дээр батлагдсан төлөвлөгөө, 
хуваарийн дагуу 2021 оны 8 сарын турш хийлээ.  

Мэдээлэл цуглуулах ажилд орон нутгийн Иргэдийн төлөөлөгчдийн хурал, Засаг 
даргын тамгын газар, Гэмт хэргээс урьдчилан сэргийлэх ажлыг зохицуулах салбар 
зөвлөл, Цагдаагийн газар, хэлтсүүд дэмжлэг үзүүлэн оролцож, хамтран ажилласан. 

1.2. Мониторингийн зорилго

Энэхүү мониторингийн зорилго нь Гэр бүлийн хүчирхийлэлтэй тэмцэх тухай 
хуулиар хамтарсан багийн хүлээсэн чиг үүргийн хэрэгжилт бодит байдал дээр ямар 
байгаатай газар дээр нь танилцаж үнэлэх, хуулийн зохицуулалтыг хэрэгжүүлэхэд 
гарч буй хүндрэл бэрхшээл, тулгамдаж буй асуудлыг илрүүлэх, цаашид хуулийн 
хэрэгжилтийг хэрхэн сайжруулах талаар санал, зөвлөмж боловсруулахад оршино. 
Энэхүү зорилгыг хэрэгжүүлэх хүрээнд дараахь зорилтуудыг дэвшүүлсэн:

1. Гэр бүлийн хүчирхийлэлтэй тэмцэх тухай хуулиар хамтарсан багийн хүлээсэн 
чиг үүргийн хэрэгжилтийн өнөөгийн байдлыг тогтоох; 

2. Хамтарсан багийн үйл ажиллагаанд тулгамдаж буй асуудал, хүндрэл 
бэрхшээлийг илрүүлэх; 

3. Мониторингийн дүнд үндэслэн санал, зөвлөмж боловсруулж, хуулийн 
хэрэгжилтийн үр нөлөөг нэмэгдүүлэхэд чиглэсэн нөлөөллийн үйл ажиллагааг 
зохион байгуулах. 

1.3. Мониторингийн хамарсан хүрээ

Хамтарсан багийн үйл ажиллагаанд Гэр бүлийн хүчирхийлэлтэй тэмцэх тухай 
хууль тогтоомжоор тодорхойлсон доорхи хүрээг хамруулан мониторинг хийлээ. 

1. Хамтарсан багийн бүтэц, зохион байгуулалт;
2. Ажиллах орчин, нөхцөл, санхүүжилт;
3. Мэргэжил, арга зүйн дэмжлэг;
4. Үйлчилгээний чанар, хүртээмж;
5. Урьдчилан сэргийлэх, нөлөөллийн ажлын үр дүн. 

НҮБ-ын Хүн амын сангаас хэрэгжүүлж буй “Жендэрт суурилсан хүчирхийллээс 
урьдчилан сэргийлэх нь” төслийн хүрээнд Түр хамгаалах байр, Нэг цэгийн 
үйлчилгээний төвүүд байгуулагдан үйл ажиллагаа явуулж буй нутаг дэвсгэрүүд болох 
Улаанбаатар хотын 2 дүүргийн 2 хороо, 7 аймгийн нутаг дэвсгэрт ажиллаж буй 15, 
нийт 17 хамтарсан багаас мэдээлэл цуглуулж дүн шинжилгээ хийв.  

Хүснэгт 3. Мониторингийн түүвэр

Орон нутгийн нэр Хороо/баг/сум Хамтарсан багийн гишүүдийн тоо

Баянхонгор аймаг Баянхонгор сумын 6-р баг 9

Баян-өлгий аймаг Өлгий сумын 10-р баг 10

Дархан-уул аймаг Дархан сумын 16-р баг 10

Дорнод аймаг Хэрлэн сумын 1-р баг 5

Дундговь аймаг
Сайнцагаан сумын хамтарсан баг 9

Дэлгэрцогт сумын хамтарсан баг 1

Завхан аймаг
Улиастай сумын 3-р баг 4

Ургамал сумын хамтарсан  баг 5

Өмнөговь аймаг Даланзадгад сумын 2-р баг 3

Өвөрхангай аймаг Арвайхээр сумын 3-р баг 4

Сүхбаатар аймаг Баруун-урт сумын 9-р баг 13

Улаанбаатар хот
Хан-уул дүүргийн 10-р хороо 3

Баянзүрх дүүргийн 22-р хороо 3

Ховд аймаг  Буянт сумын хамтарсан баг 12

Хөвсгөл аймаг
Мөрөн сумын 18-р баг 4

Алаг-эрдэнэ сумын Хатгал тосгон 8

Хэнтий аймаг Хэрлэн сумын 5-р баг 3

Бүгд 106



10

ХОЁР. ХАМТАРСАН БАГИЙН ЧИГ ҮҮРГИЙН ХЭРЭГЖИЛТ, 
ТУЛГАМДАЖ БУЙ АСУУДАЛ 

2.1. Хамтарсан багийн бүтэц, зохион байгуулалт 

“Гэр бүлийн хүчирхийлэлтэй тэмцэх хамтарсан баг” гэдэг нь хохирогч, түүний 
гэр бүлийн гишүүнд ГБХТ тухай хуульд заасан үйлчилгээг хамтран үзүүлэх сум, 
хорооны Засаг даргаар ахлуулсан зохион байгуулалтын хэлбэр1 бөгөөд гэр бүл, 
хүүхдийн эсрэг хүчирхийллээс урьдчилан сэргийлэх, эрт шатанд илрүүлэх, таслан 
зогсоох, хохирогчийг нөхөн сэргээхэд чиглэсэн цогц үйлчилгээг үзүүлэх чиг үүрэг 
бүхий мэргэжилтнүүдийн баг юм. 

ГБХТ тухай хуулиар сум, хороонд хамтарсан баг байгуулах, үйл ажиллагаанд 
нь хяналт тавих үүргийг аймаг нийслэл, сум, дүүргийн ИТХ-д хүлээлгэсний2 дагуу 
мониторингод хамрагдсан хороо, багийн түвшинд хамтарсан багийг байгуулах 
шийдвэрийг тухайн баг, хороо, дүүргийн ИТХ-ын Тэргүүлэгчдийн тогтоол болон 
Засаг даргын захирамжаар гаргасан байна. 

Сонгогдсон зорилтот 17 хороо, багуудаас 12-т нь аймаг, сум, дүүргийн Иргэдийн 
Төлөөлөгчдийн хурлын тогтоолоор, 5 газарт Засаг даргын захирамжаар хамтарсан 
багийг байгуулжээ. Хөвсгөл, Өвөрхангай, Баянхонгор аймгуудын хамтарсан 
багууд “Хүүхэд хамгааллын хамтарсан баг” нэрээр ажиллаж байгаа нь Гэр бүлийн 
хүчирхийлэлтэй тэмцэх тухай хуулийн 5.1.4-д заасан “гэр бүлийн хүчирхийлэлтэй 
тэмцэх хамтарсан баг”1 байхаар заасан зохицуулалттай нийцэхгүй байна.  

ГБХТ тухай хуульд “Хамтарсан баг нь өрхийн эмч, сум, хороо, сургуулийн, 
халамжийн, хүүхэд, гэр бүлийн хөгжлийн нийгмийн ажилтан, цагдаагийн алба хаагч, 
энэ чиглэлээр үйлчилгээ үзүүлдэг төрийн бус байгууллагын төлөөллөөс бүрдэх 
бөгөөд хамтарсан багийг тухайн сум, хорооны Засаг дарга ахална3” гэж заасан. 

Хамтарсан багийн ажиллах, үйл ажиллагааг санхүүжүүлэх журмаар сум, баг, 
хорооны эрүүл мэндийн нийгмийн ажилтан, нийгмийн бодлогын мэргэжилтэн, 
шаардлагатай бол цэцэрлэгийн арга зүйчийг оролцуулахаар4 бүрэлдэхүүнийг нэмж 
өргөжүүлжээ. 

Сонгосон сум, хороо, багийн хамтарсан багууд нь тухайн орон нутгийн онцлог, 
хүн амын нягтаршил, мэргэжилтнүүдийн нөөцөөс хамааран харилцан адилгүй бүтэц, 
бүрэлдэхүүнтэй зохион байгуулагдсан байна. Тухайлбал, Өмнөговь аймагт хоёр 
багийн дунд нэг хамтарсан баг байгуулсан бол бусад орон нутагт хороо, баг тус бүрт 
нэг хамтарсан баг байгуулсан байна. 

                                                    
1 Гэр бүлийн хүчирхийлэлтэй тэмцэх тухай хуулийн 5.1.4
2 ГБХТ тухай хуулийн 18.1.5
3 ГБХТ тухай хуулийн 20.1
4 ХНХ-ын сайд, ХЗДХ-ийн сайд, Эрүүл мэндийн сайдын хамтарсан 2017 оны А/173, А/259, А/380-р тушаалаар 
батлагдсан “Хамтарсан багийн ажиллах, үйл ажиллагааг  санхүүжүүлэх журам 2.1. дэх заалт

Зураг 1. Хамтарсан багуудын бүтцийн зураглал

Зураг 1. Хамтарсан багуудын бүтцийн зураглал 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Хамтарсан багийн бүрэлдэхүүнд баг, хорооны Засаг дарга, зохион байгуулагч, хэсгийн байцаагч, 
өрхийн эмч, сургуулийн захирал, цэцэрлэгийн эрхлэгч, сургуулийн нийгмийн ажилтан, цэцэрлэгийн 
арга зүйч, ГБХЗХГ-ын мэргэжилтэн, халамжийн мэргэжилтнийг оролцуулан баталсан бөгөөд 2 
аймгаас бусдад нь төрийн бус байгууллагын төлөөллийг оролцуулаагүй байв. Фокус бүлгийн 
ярилцлагын явцад хамтарсан багийн бүрэлдэхүүнд ТББ-ын оролцоо хангалтгүй байгаа нь орон 
нутагт хүүхэд, гэр бүлийн хүчирхийлэлтэй тэмцэх чиглэлээр ажилладаг иргэний нийгмийн 
байгууллага ховор байдагтай холбоотой гэж мэргэжилтнүүд тайлбарласан. Харин нэг хамтарсан 
багийн бүрэлдэхүүнд хувь иргэнийг оруулсан нь ГБХТ тухай хууль болон  холбогдох журмыг зөрчсөн 
байв.  
 
Зарим орон нутагт хамтарсан багийн бүрэлдэхүүнийг батлахдаа хуульд заасан албан тушаалаар нь 
бус, албан хаагчийн нэрийг зааж томилсон учир тухайн мэргэжилтэн ажлаас чөлөөлөгдөх, өөр ажилд 
шилжин томилогдох тохиолдолд нөхөж томилсон албан ѐсны тогтоол, захирамж гарах хүртэл 
хариуцах мэргэжилтэнгүй болж, үйл ажиллагаа нь доголдоход хүрсэн байна. 
 

2.2. Хамтарсан багийн үйл ажиллагаа явуулж буй орчин, нөхцөл  
 
Гэр бүлийн хүчирхийлэлтэй тэмцэх тухай хуулиар хохирогчид үйлчилгээ үзүүлэх ажлыг харьяалах 
нутаг дэвсгэртээ зохион байгуулах, нийгмийн ажилтныг хохирогчтой ганцаарчлан уулзах өрөө, 
шаардлагатай тоног төхөөрөмжөөр хангаж, тогтвортой ажиллах нөхцөлийг бүрдүүлэх үүргийг бүх 

Нийгмийн 
бодлогын 

мэргэжилтэн 

Багийн 
ахлагч Засаг дарга 

Нарийн 
бичгийн 

дарга 

Гишүүд 

Зохион 
байгуулагч 

Өрхийн эмч 

Хэсгийн 
байцаагч 

Сургуулийн 
нийгмийн 
ажилтан 

Цэцэрлэгийн 
арга зүйч 

Нийгмийн 
ажилтан 

Халамжийн 
мэргэжилтэн 

СНАжилтан 

Багийн 
нийгмийн 
ажилтан 

Цэцэрлэгийн 
эрхлэгч-2 

Халамжийн 
мэргэжилтэн 

Багийн ИНХ-
ын дарга, 

Багийн засаг 
дарга нар 

Нийгмийн 
ажилтнууд 

СНАжилтнууд 

Цэцэрлэгийн 
арга зүйч нар 

ТББ-ын төлөөлөл 

Өрхийн ЭМТ 
сувилагч 

Өрхийн ЭМТ 
нийгмийн 
ажилтан 

Дэлхийн Зөн 
ОУБ-ын ажилтан 

Насан туршийн 
боловсрол төвийн 

багш 

Хувь иргэн 

Хэсгийн ахлагч 

Улсын 
бүртгэгч 

Дотуур байрны 
багш 

Эцэг эхийн 
зөвлөлийн дарга 

Хамтарсан багийн бүрэлдэхүүнд баг, хорооны Засаг дарга, зохион байгуулагч, 
хэсгийн байцаагч, өрхийн эмч, сургуулийн захирал, цэцэрлэгийн эрхлэгч, сургуулийн 
нийгмийн ажилтан, цэцэрлэгийн арга зүйч, ГБХЗХГ-ын мэргэжилтэн, халамжийн 
мэргэжилтнийг оролцуулан баталсан бөгөөд 2 аймгаас бусдад нь төрийн бус 
байгууллагын төлөөллийг оролцуулаагүй байв. Фокус бүлгийн ярилцлагын явцад 
хамтарсан багийн бүрэлдэхүүнд ТББ-ын оролцоо хангалтгүй байгаа нь орон нутагт 
хүүхэд, гэр бүлийн хүчирхийлэлтэй тэмцэх чиглэлээр ажилладаг иргэний нийгмийн 
байгууллага ховор байдагтай холбоотой гэж мэргэжилтнүүд тайлбарласан. Харин нэг 
хамтарсан багийн бүрэлдэхүүнд хувь иргэнийг оруулсан нь ГБХТ тухай хууль болон  
холбогдох журмыг зөрчсөн байв. 

Зарим орон нутагт хамтарсан багийн бүрэлдэхүүнийг батлахдаа хуульд 
заасан албан тушаалаар нь бус, албан хаагчийн нэрийг зааж томилсон учир тухайн 
мэргэжилтэн ажлаас чөлөөлөгдөх, өөр ажилд шилжин томилогдох тохиолдолд нөхөж 
томилсон албан ёсны тогтоол, захирамж гарах хүртэл хариуцах мэргэжилтэнгүй 
болж, үйл ажиллагаа нь доголдоход хүрсэн байна.

2.2. Хамтарсан багийн үйл ажиллагаа явуулж буй орчин, нөхцөл 

Гэр бүлийн хүчирхийлэлтэй тэмцэх тухай хуулиар хохирогчид үйлчилгээ үзүүлэх 
ажлыг харьяалах нутаг дэвсгэртээ зохион байгуулах, нийгмийн ажилтныг хохирогчтой 
ганцаарчлан уулзах өрөө, шаардлагатай тоног төхөөрөмжөөр хангаж, тогтвортой 
ажиллах нөхцөлийг бүрдүүлэх үүргийг бүх шатны Засаг даргад хүлээлгэсэн5.  Гэвч 
ихэнх хамтарсан багуудын ажиллах орчин, ажлын байрны нөхцөл хангалтгүй байна. 
Баян-өлгий, Сүхбаатар, Хөвсгөл аймгууд багийн Засаг дарга нарын ажлын байрыг 
нэгтгэж нэг цэгийн үйлчилгээ маягаар зохион байгуулсан нь орон нутгийн төсөвт 
хэмнэлттэй мэт боловч анхан шатны нэгжийг иргэдээс холдуулж, хохирогчийн 
нэр төрийг хүндэтгэх, нууцлалыг хангах боломжгүй байдлыг үүсгэжээ.  Тухайлбал, 
Баруун-урт сумын есөн хамтарсан баг нэг өрөөнд хамтдаа байрладаг, Мөрөн сумын 
3 хамтарсан баг шинээр байгуулагдсан “Ахмадын өргөө”-нд байрладаг бөгөөд хоёр 
багийн Засаг дарга нэг жижиг өрөөнд хамт суудаг учир гаднаас хүн хүлээн авч уулзах 
ямар ч боломжгүй нөхцөлд ажиллаж байв.

    Баян-Өлгий аймгийн Өлгий сумын багийн байр               Сүхбаатар аймгийн Баруун - Урт сумын багийн байр

Гэр бүлийн хүчирхийллийн хохирогч уулзаж зөвлөгөө авья гэж утсаар ярьсан. Тэгээд 
гадаа машинд уулзаж, зөвлөгөө өгсөн. Зарим үед Засаг даргын өрөөнд орж уулздаг.

Фокус бүлгийн ярилцлагын тэмдэглэлээс     

Сонгогдсон бүх хамтарсан багуудад хохирогчтой ганцаарчлан уулзах өрөө 
байхгүй, үйлчилгээ үзүүлэхэд шаардлагатай компьютер, хэвлэгч, хувилагч, зургийн 
аппарат зэрэг тоног төхөөрөмжөөр хангагдаагүй байна. 

Хамтарсан багийн гишүүд ажил мэргэжлийн чиг үүргийн дагуу үйлчлүүлэгчийн 
нууцлалыг хамгаалах үүрэгтэй6 боловч сонгогдсон хамтарсан багуудын 85 хувьд нь 
кейс хадгалах шүүгээ байхгүй, үйлчлүүлэгчийн нууцлал бүхий материалыг ажлын 
ширээнийхээ шүүгээнд хадгалж байна. 

5 ГБХТ тухай хуулийн 19.1.6
6 ГХТ тухай хуулийн 4 дүгээр зүйл

Хаагдсан кейсийг одоогоор хаана өгч, хэрхэн хадгалах вэ, гэсэн заавар байхгүй. Өөр 
хүн энэ ажлын байранд орлоо гэхэд хүлээлгэж өгөөд л явж байгаа. Ингэх тохиолдолд 
хувь хүний нууцлал алдагдах, баримт бичиг алга болох эрсдэл өндөр. Одоогоор  
хаана, хэдий хугацаагаар хадгалах талаар тодорхойгүй учир шүүгээндээ л хадгалж 
байгаа. Ажилласан хүүхдийн кейс файлыг ихэвчлэн Гэр бүл, хүүхэд залуучуудын 
хөгжлийн газар руу өгдөг. 

Фокус бүлгийн ярилцлагын тэмдэглэлээс
Нийгмийн ажилтантай ганцаарчилсан уулзалтын ярилцлагын тэмдэглэлээс

Архив, албан хэрэг хөтлөлтийн нийтлэг журам-д “байгууллага бүр өөрийн 
үйл ажиллагааны онцлогт тохирсон албан хэрэг хөтлөлтийн журмыг энэ журамд 
нийцүүлэн баталж мөрдүүлнэ”7 гэж заасан байна. Иймд хамтарсан багийн үйлчилгээ 
үзүүлсэн кейс файлыг  хаана, хэдий хугацаанд хадгалах талаар холбогдох журамд 
тусгаж, зохицуулах шаардлагатай  байна. 

2.3. Хүний нөөц

Мониторингийн мэдээлэл цуглуулсан 17 хамтарсан багаас 7 нь “нийгмийн 
ажилтан” орон тоотой  ажиллаж байсан бөгөөд үүнээс 4 нь мэргэжлийн нийгмийн 
ажилтантай байв. Нийгмийн ажилтны орон тоон дээр мэргэжлийн бус хүн ажиллаж 
байгаа нь анхан шатны нэгжид ажиллах мэргэжлийн хүний нөөц дутмаг байгаатай 
холбоотой байна.   

Зураг 2. Хамтарсан багуудын нийгмийн ажилтны орон тоо 

Сумын Засаг даргын тамгын газрын орон тооны хязгаарыг Засгийн газрын 2009 
оны 13 дугаар тогтоолоор баталжээ. Уг тогтоолыг үндэслэн аймаг, сум бүр Засаг 
даргын тамгын газрын бүтцийг баталдаг боловч орон тооны хязгаарт багтаагүй гэх 
шалтгаанаар нийгмийн ажилтны орон тоог  баталдаггүй байна.  

Харин Дархан-Уул аймгийн Дархан сумын 18 хамтарсан багууд бүгд орон тооны 
нийгмийн ажилтантай, Дорнод аймгийн Хэрлэн сумын 11 хамтарсан баг тус бүр 2 
нийгмийн ажилтны орон тоог баталсан сайн жишээ байв. 

  
7 Засгийн газрын 2020 оны 246 дугаар батлагдсан “Албан хэрэг хөтлөлтийн нийтлэг журам”

Нийгмийн ажилтны орон тоогүй хамтарсан багуудад багийн туслах ажилтан, 
зохион байгуулагч, нийгмийн бодлогын мэргэжилтэн, сургуулийн нийгмийн ажилтан 
зэрэг хүмүүс нарийн бичгийн даргаар ажиллаж байна. Хамтарсан баг нь кейс гарсан 
тохиолдолд, эсхүл урьдчилан сэргийлэх ажлын үед тал талаасаа цугларч ажилладаг 
байна. 

Хамтарсан багийн ахлагч буюу Засаг дарга болон бусад мэргэжилтнүүд байнга 
солигддог бөгөөд хамтарсан багийн гишүүдийн тогтвор суурьшилтай ажиллах 
нөхцөл, баталгаа хангагдаагүй байна. 

3 багийн дунд 1 хэсгийн байцаагчтай. Хэсгийн байцаагч энэ жил гэхэд л  2 удаа 
солигдсон. 3 багийн дунд нэг өрхийн эмнэлэгтэй. Өрхийн эмч ковид гээд хамтарсан 
багийн хуралд сүүлийн жил гаруйн хугацаанд нэг ч удаа оролцоогүй.

Фокус бүлгийн ярилцлын тэмдэглэлээс 

Тэр дундаа нийгмийн ажилтан, Засаг дарга нь сонгуулийн үр дүнгээр хамгийн их 
өөрчлөгддөг бөгөөд удирдлага, ажилтан улс төрийн сонгуулиас хамаарч солигддог8 
зэрэг гишүүдийн ажлын байрны тогтворгүй байдал нь хамтарсан баг хуулиар хүлээсэн 
эрх, үүргээ хэрэгжүүлэхэд саад учруулах үндсэн нөхцөл болсон хэвээр байна.  

2.4. Ажлын байрны тодорхойлолт

Ажлын байрны тодорхойлолт нь тухайн албан тушаалын чиг үүрэг, түүнийг 
хэрэгжүүлэх албан хаагчид тавигдах боловсрол, мэргэжил, туршлага, ур чадварын 
шаардлагыг тодорхойлсон баримт бичиг бөгөөд төрийн албан хаагчаас тухайн албан 
тушаалын тодорхойлолтод заасан чиг үүргээ хэрэгжүүлэх,  гүйцэтгэлийн төлөвлөгөө 
боловсруулах, биелэлтийг хариуцах үндэслэл болдог9.

ГБХТ тухай хуулиар Хууль зүйн дотоод хэргийн яам, Хөдөлмөр, нийгмийн 
хамгааллын яам, Боловсролын яам, Эрүүл мэндийн яам, Гэмт хэргээс урьдчилан 
сэргийлэх ажлыг зохицуулах зөвлөл нь харьяа байгууллагын ажилтнуудынхаа ажлын 
байрны тодорхойлолтод тус тусын чиг үүргийг тусгасан байдалд хяналт тавих үүргийг 
хүлээсэн байна.  

Хуулийн зохицуулалтын хүрээнд Эрүүл мэндийн яамнаас эрүүл мэндийн 
нийгмийн ажилтны ажлын байрны үлгэрчилсэн загвар10, Боловсрол, шинжлэх 
ухааны яамнаас сургуулийн нийгмийн ажилтны албан тушаалын үлгэрчилсэн 
тодорхойлолт11, Төрийн албаны зөвлөлөөс хорооны нийгмийн ажилтны албан 

8 Хамтарсан багийн өнөөгийн байдал, ололт амжилт, тулгамдаж буй асуудал, Хүүхдийг Ивээх сан, 2018 он
9 Төрийн албаны тухай хууль, 2017 он, 3.1.5 
10 ЭМ-ийн сайдын 2018 оны А/289 сайдын тушаал
11 БШУ-ны сайдын 2020 оны өдрийн б/03 тушаал

тушаалын тодорхойлолт,12 нийгмийн бодлогын мэргэжилтний албан тушаалын 
тодорхойлолтыг13 тус тус баталжээ. 

Хүснэгт 3. Ажлын байрны үлгэчилсэн тодорхойлолтод ГБХТ тухай 
хуулиар хүлээсэн үүргийг тусгасан байдал

Ажлын байрны үлгэрчилсэн загвар, 
тодорхойлолт

Хуулиар хүлээсэн чиг үүрэг тусгагдсан байдал

Эрүүл мэндийн нийгмийн ажилтны 
ажлын байрны үлгэрчилсэн загвар

 - Эрсдэлт бүлгийн иргэдэд (нэн ядуу, хөгжлийн бэрхшээлтэй, 
ахмад настан...хүнд нөхцөлд байгаа хүүхэд, хүчирхийлэлд 
өртсөн хохирогч г.м) эрүүл мэндийн нийгмийн ажлын үйлчилгээ 
үзүүлэх, шаардлагатай үйлчилгээнд холбон зуучлах;

 - Хамтарсан багийн үйл ажиллагаанд тогтмол оролцох, хамтран 
ажиллах, шаардлагатай үйлчлүүлэгчдэд үзүүлэх мэргэжлийн 
багийн тусламж, үйлчилгээг зохион байгуулах. 

Сургуулийн нийгмийн ажилтны албан 
тушаалын үлгэрчилсэн тодорхойлолт

 - Эрсдэлт нөхцөлд байгаа хүүхдийг судлан тогтоох, бүртгэх, 
нөхцөл байдлын үнэлгээ хийх, дүгнэлт гаргах, нөхцөл байдлын 
үнэлгээнд үндэслэн хүүхэд хамгааллын үйлчилгээ үзүүлэх, тэдний 
эрх ашгийг хамгаалах чиглэлээр мэргэжлийн байгууллагатай 
хамтран арга хэмжээ авах

Хорооны нийгмийн ажилтны албан 
тушаалын тодорхойлолт

 - Хорооны хамтарсан багийн гишүүдийг арга зүйн удирдлагаар 
хангах, ажил үүргийн уялдаа холбоог сайжруулж, хамтран 
ажиллах, хэрэгжилтийг хангуулах;

 - Хүчирхийлэлд өртсөн иргэдийг нийгмийн үйлчилгээнд 
хамруулах ажлыг зохион байгуулах;

 - Холбогдох байгууллагын ажилтнуудад нийгмийн хамгаалын 
ажлыг сурталчлах, сургалт зохион байгуулах, тэднийг хорооны 
иргэдийн амьдралд татан оролцуулах. 

Нийгмийн бодлогын мэргэжилтний 
албан тушаалын тодорхойлолт

Гэр бүл, хүүхэд, залуучууд, зорилтот бүлгийн иргэдийн судалгаанд 
тулгуурлан үр дүнг тооцох зорилтын хүрээнд: 
 - Хамтарсан багийн үйл ажиллагааны төлөвлөгөөг боловсруулж 

“Гэр бүлийн хүчирхийллээс урьдчилан сэргийлэх” сургалт 
хэлэлцүүлгийг холбогдох байгууллагатай хамтран зохион 
байгуулж үйл ажиллагааг тогтмолжуулна. 

 - Гэр бүл, хүүхэд үрчлэлтийн чиглэлээр дүгнэлт гаргах

Төрийн албаны зөвлөл 2019 оны 03 дугаар тогтоолоор “Албан тушаалын 
тодорхойлолт боловсруулах нийтлэг журам”-ыг баталжээ. Уг журмыг үндэслэн 
Сүхбаатар  аймагт багийн Засаг даргын албан тушаалын тодорхойлолтод хамтарсан 
багийг чадавхижуулах, үйл ажиллагааг тасралтгүй явуулж, удирдлага, зохион 
байгуулалтаар хангах чиг үүргийг тусгасан байна.

Ийнхүү хамтарсан багийн гишүүдийн ажил үүргийн хуваарь, албан тушаалын 
тодорхойлолтыг батлан мөрдүүлэх чиглэлд зарим ахиц гарсан боловч удирдах шатны 
албан тушаалтнуудын ажлын байрны тодорхойлолтод хамтарсан багт ажиллах, 
дэмжлэг үзүүлэх чиг үүрэг тусгагдаагүй учир өөрийн үндсэн үүрэг бус, нэмэлт ажил 
гэж үзэж байв. 

12 Төрийн албаны зөвлөлийн 2020 оны 187 дугаар тогтоол
13 Төрийн албаны зөвлөлийн 2019 оны 40 дүгээр тогтоолын 2-р хавсралт

Хамтарсан багийн нарийн бичгийн дарга болох баг, хорооны нийгмийн ажилтны 
ажлын байрны тодорхойлолт, түүний дээд шатны удирдах албан тушаалтан болон 
Засаг даргын ажлын байрны тодорхойлолтууд хоорондоо уялдаа холбоогүй байна. 

Хамтарсан багт орж ажиллаж байгаа бүх мэргэжилтнүүдийн ажлын байрны 
тодорхойлолтод хамтарсан багт ажиллахад гүйцэтгэх үүргийг нь тусгаж өгөх, уг 
ажлын байрны тодорхойлолтод заасан үүргээ хэр биелүүлсэнтэй холбон ажлыг нь 
үнэлж дүгнэх шаардлагатай. Үүнээс гадна хамтарсан багийн гишүүний дээд шатанд 
ажиллаж байгаа төрийн захиргааны байгууллагын албан тушаалтны ажлын байрны 
тодорхойлолтод тусгахгүй, зөвхөн доод шатны ажилтны тодорхойлолтод  тусгах нь 
ач холбогдол багатай байна. 

Фокус бүлгийн ярилцлагын тэмдэглэлээс

Түүнчлэн хамтарсан багийн гишүүн болгонд холбогдох төрийн захиргааны төв 
болон дээд шатны Засаг даргын үйл ажиллагааны зорилго, зорилт дотор гэр бүлийн 
хүчирхийллийн тухай үг, өгүүлбэр  байхгүй байна. 

Засаг дарга дээд шатны Засаг даргаас Батламж бүхий гэрээ байгуулдаг. Тухайн 
батламжид гэмт хэргээс урьдчилан сэргийлэх ажлыг аймаг, сумын ГХУС салбар 
зөвлөл, цагдаагийн байгууллагатай хамтран зохион байгуулна гэж тусгагдсан.  Тийм 
учраас Засаг дарга ямар нэгэн хариуцлага хүлээх эрх зүйн үндэслэлгүй байдаг.

Засаг даргатай хийсэн ганцаарчилсан ярилцлагын тэмдэглэлээс 

Аймгийн Засаг дарга нар Ерөнхий сайдтай гэрээ  байгуулдаг тул Засаг 
даргатай байгуулах үр дүнгийн гэрээнд хамтарсан багт ажиллах, удирдлага, зохион 
байгуулалтаар хангах чиг үүргийг тусгаж өгөх, хамтарсан багийн гишүүд нь тус тусын 
байгууллагадаа хүлээсэн чиг үүргээ хэрэгжүүлээд явдаг тул цаашид хамтарсан багийн 
өдөр тутмын үйл ажиллагааны уялдаа холбоог хангах үүднээс хамтарсан багийн 
гишүүн бүрийн ажил үүргийн хуваарийг нарийвчлан тогтоох шаардлагатай байна.  

  

Хамтарсан багт гүйцэтгэх үүргээ гүйцэтгээгүй гэдгээр Хөдөлмөр халамжийн 
мэргэжилтэнд хариуцлага хүлээлгэх гэхээр тухайн албан тушаалтан нь өөр 
байгууллагад харьяалагддаг, босоо тогтолцоотой учир  ямар ч боломжгүй.   

Засаг даргатай хийсэн ганцаарчилсан ярилцлагын тэмдэглэлээс 

2.5. Хамтарсан багийн санхүүжилт

ГБХТ тухай хуульд зааснаар Гэмт хэргээс урьдчилан сэргийлэх ажлыг зохицуулах 
салбар зөвлөл  нь харьяалах нутаг дэвсгэртээ гэр бүлийн хүчирхийллээс урьдчилан 
сэргийлэх, хохирогчид үйлчилгээ үзүүлэх ажлыг төлөвлөн хэрэгжүүлэхэд шаардагдах 

зардлыг төсөвт тусгуулах саналыг тухайн шатны Засаг даргад уламжлах, хамтарсан 
багийн нийгмийн ажилтан нь үйлчилгээний тайлан, мэдээнд үндэслэн дараа жилийн 
үйлчилгээнд шаардагдах зардлыг улсын болон орон нутгийн төсөвт тусгуулах саналыг 
Засаг даргад уламжлах үүрэгтэй. 

Засаг дарга хохирогчид үйлчилгээ үзүүлэхтэй холбоотой зардлыг төсөвт 
тусгуулах саналыг иргэдийн Төлөөлөгчдийн Хуралд өргөн мэдүүлж, гүйцэтгэлийг 
тайлагнах14 , аймаг, нийслэл, сум, дүүргийн ИТХ Засаг даргын өргөн мэдүүлснээр 
харьяалах нутаг дэвсгэртээ хэрэгжүүлэх гэр бүлийн хүчирхийлэлтэй тэмцэх үйл 
ажиллагааны зардлыг тухайн орон нутгийн төсөвт тусган батлах, гүйцэтгэлийн 
тайланг хэлэлцэх15 үүргийг хуулиар хүлээсэн. Энэхүү чиг үүргийн хүрээнд хамтарсан 
багийн үйл ажиллагаанд шаардагдах зардлыг орон нутгийн төсөвт тусгуулсан, 
баталсан байдал, санхүүжилтийн асуудлыг үнэлж үзэв. 

Мониторингод хамрагдсан 17 хамтарсан багаас 5 нь огт үйл ажиллагааны 
төсөвгүй бол 12 хамтарсан баг 2019-2021 онд орон нутгийн төсвөөс 2.550.000 
төгрөг, улсын төсвөөс 5.530.000 төгрөг, нийтдээ 8.080.000 төгрөгийн санхүүжилт 
авчээ.

Хүснэгт 4. Хамтарсан багуудын санхүүжилт (2019-2021 он)

Д/д Хамтарсан баг Санхүүжилт Эх үүсвэр Тайлбар

1.
Сүхбаатар аймаг, Баруун-Урт 
сумын 9-р баг

Үгүй Үгүй
2021 онд шинээр 
байгуулагдсан

2.
Өмнөговь, Даланзадгад сумын 2-р 
баг

2020  он - 2.0 сая
ЗД-ын нөөц 

2021 он -150.0

3. 
Баян-Өлгий аймаг, Өлгий сумын 
10-р баг

2019-2020 он төсөвгүй

Зарцуулалт хийгээгүй
2021 он- 185.0 ГБХЗХГ 

2021 он 285.0 ГХУСАЗДЗ

4.
Дундговь аймаг, Дэлгэрцогт сумын 
хамтарсан баг

2019-2020 он төсөвгүй

2021 он- 300.0 ГХУСАЗДЗ

5.
Дундговь аймаг, Сайнцагаан сумын 
хамтарсан баг

2020 он- төсөвгүй 

2021 он- 500.0 ГХУСАЗДЗ
Сайн ажилласан хамтарсан 
багаа шагнасан.

6.
Өвөрхангай аймгийн Арвайхээр 
сумын 3-р баг  

2020 он- 100.0 ГБХЗХХ

2021 он- 300.0 ГХУСАЗДЗ

7.
Дорнод аймгийн Хэрлэн сумын 1-р 
баг

2021 он -220.0 ГХУСАЗСЗ

14 ГБХТ тухай хуулийн  19.1.5.
15 ГБХТ тухай хуулийн 18.1.2.

8.
Хөвсгөл аймгийн Алаг-эрдэнэ сум 
Хатгал тосгоны хамтарсан  баг

2021 он - 1.5 сая ГБХЗХГ  
Багийн өрөөг шинээр 
тохижуулсан.

9.
Хөвсгөл аймгийн Мөрөн сумын 
18-р баг

Үгүй
Сумын 
ЗДТГ

Принтер, бичгийн цаас 
өгсөн.  

10.
Дархан уул аймаг, Дархан сумын 
16-р баг

2021 онд 300.0 
(улирал бүр 100,0) мөн 

сургалтад зориулж 
300.000 

Аймгийн 
ИТХ 

11.
Завхан аймгийн Дөрвөлжин сумын 
хамтарсан баг  

Үгүй

12.
Завхан аймгийн  Ургамал сумын 
хамтарсан  баг  

Үгүй

13.
Баянзүрх дүүргийн 22-р хорооны 
хамтарсан  баг

2020 он- 150.0 
2021 он- 150.0

Дүүргийн 
ИТХ

14.
Хан-уул дүүргийн 10-р хорооны 
хамтарсан баг

2021 он 170.0 

ГБХЗХГ

Урьдчилан сэргийлэх 
ажилд

2021 он 170.000
Бензин, хавтас, бичгийн 
цаас

15.
Баянхонгор аймгийн  Баянхонгор 
сумын 6-р баг

2019 он - 500.0 ГБХЗХХ

2021 он - 300.0 ГХУСАЗЗ

16.
Хэнтий аймаг Хэрлэн сумын 5-р 
баг  

2021 он - 300.0
          200.0

ГХУСАЗЗ
ГБХЗХХ

17.
Завхан аймаг Улиастай сумын 3-р 
баг

Үгүй

ДҮН 8.080.000

Үйл ажиллагааны төсөвтэй 12 хамтарсан багт олгогдсон санхүүжилтийг жилээр 
тооцож үзвэл нэг хамтарсан багт дунджаар 224.000 төгрөгийн санхүүжилт олгогдсон 
байна. Нэг хамтарсан багт дунджаар 25 хүчирхийллийн харилцаатай гэр бүл ногдож 
байгаатай харьцуулбал санхүүжилтийн хэмжээ туйлын хангалтгүй байв. 

 
Орон нутгийн төсвийн санхүүжилтийн ихэнх буюу 2.000.000 төгрөгийг  багийн 

байрны засварт зарцуулагджээ.   

Харин Дархан - Уул аймгийн Иргэдийн Төлөөлөгчдийн хурлаас санаачлан 2021 
онд сумын 18 хамтарсан багийн үйл ажиллагааг дэмжихэд зориулж хамтарсан баг 
тус бүрт улирал тутам 100.000 төгрөг буюу жилд 400.000 төгрөгийн зардал баталсан 
нь дэвшилттэй байв. 

2021 онд Гэр бүл, хүүхэд залуучуудын хөгжлийн газар, хэлтсээс 6 хамтарсан багт 
2.825.000 төгрөгийн санхүүжилт олгосон16 нь 108 тусгай дугаараар хуваарилагдсан 
кейсийг дагаж хүүхэд хамгааллын зардалд олгогдсон байна. 

16 Л.Бадамцэцэг  илтгэл, ГБХЗХГ 2021  

Төсвийн тухай хуулиар17 хороо, багийн Засаг дарга нь төсвийн шууд захирагч 
биш тул хороо, багт тусгай данс байдаггүй ажээ. Үүнээс шалтгаалан хамтарсан багийн 
үйл ажиллагааны санхүүжилт Засаг даргын хувийн данс руу ордог бөгөөд хамтарсан 
багийн гишүүдэд санхүүжилтийн мэдээлэл ил тод бус, хяналтгүй байдаг байна. 

Хороо дансгүй учир Засаг даргын данс руу санхүүжилт шилжигддэг. Санхүүжилтийг 
хэзээ орж ирсэн, хэдэн төгрөгийн зарцуулалт хийгдсэнийг хамтарсан багийн гишүүд 
мэддэггүй. 

Ганцаарчилсан ярилцлагын тэмдэглэлээс 

Хамтарсан багийн үйл ажиллагааг эрчимжүүлэх зорилгоор 2021 онд Хууль зүй, 
дотоод хэргийн сайдын төсвийн багцаас орон нутгийн хамтарсан баг тус бүрт 300.000 
төгрөг, хороодын хамтарсан баг тус бүрт нэг сая төгрөгийн санхүүжилт олгосон 
байна. Уг санхүүжилт нь  мониторинг хийх үйл явцтай давхцаж байсан бөгөөд зарим 
хамтарсан багуудад уг санхүүжилт хараахан орж ирээгүй байв.   

2021 оны 10-р сард ГХУСАЗСЗ -өөс 300.000 төгрөгийн төсөв олгосон. Манай 
багт кейс байхгүй болохоор 300.000 төгрөгийг иргэдэд цар тахлын үед гэр бүлийн 
хүчирхийллээс урьдчилан сэргийлэх мэдээллийг өгч ажиллахад зарцуулсан.  

Ганцаарчилсан ярилцлагын тэмдэглэлээс 

Оны сүүлээр санхүүжилт гэнэт орж ирсэн. Тэр мөнгийг юунд зарцуулахаа мэдэхгүй, 
болзолт уралдаан зарлаж шагнал болгож өгсөн. Зарим мөнгө нь  зарцуулалт 
хийгдээгүй байгаа. 

Фокус бүлгийн  ярилцлагын тэмдэглэлээс

Зарим хамтарсан баг өөрсдийн санаачилгаар тодорхой хэмжээний зардал олж, 
үйл ажиллагаагаа тасралтгүй явуулж буй сайн жишээ байна. Тухайлбал, Дорнод 
аймгийн Хэрлэн сумын 1-р баг НҮБ-ын Хүүхдийг ивээх сангаас хэрэгжүүлж буй 
“Хүүхэд хамгааллын тогтолцоог хэрэгжүүлэх нь” төсөлд санал бичиж,  төслийн 
зорилтот нэгжээр сонгогдон, хамтарсан багийн хурал хийх зардал 13.000 төгрөг, 
бичиг хэргийн зардал 21.000 төгрөгийн санхүүжилтийг авч байв.  

Хамтарсан багийн нийгмийн ажилтнаас үйлчилгээнд шаардагдах зардлыг 
орон нутгийн төсөвт тусгуулах саналыг Засаг даргад гаргасан болон Засаг даргаас 
ИТХ-д өргөн мэдүүлж, батлуулсан тохиолдол байхгүй байгаагаас үзвэл харьяалах 
нутаг дэвсгэртээ гэр бүлийн хүчирхийлэлтэй тэмцэх үйл ажиллагааны зардлыг орон 
нутгийн төсөвт тусгах талаар төсөвлөх, өргөн мэдүүлэх, батлах чиг үүргийн хэрэгжилт 
хангалтгүй байна. 

17 Төсвийн тухай хууль 16 дугаар зүйл 

Гэмт хэргээс урьдчилан сэргийлэх салбар зөвлөлүүд ч харьяалах нутаг дэвсгэртээ 
гэр бүлийн хүчирхийллээс урьдчилан сэргийлэх, хохирогчид үйлчилгээ үзүүлэх 
ажлыг төлөвлөн хэрэгжүүлэхэд шаардагдах зардлыг төсөвт тусгуулах саналыг тухайн 
шатны Засаг даргад уламжлах үүргээ хангалтгүй биелүүлж байна. 

Цаашид хамтарсан багийн нийгмийн ажилтан болон ГХУСАЗ салбар зөвлөлүүд 
хохирогчид үзүүлэх хамтарсан багийн үйлчилгээг төлөвлөж, уялдуулан зохицуулалт 
хийж, хуулиар хүлээсэн чиг үүрэг, түүний хэрэгжилт, үйлчилгээний  үр дүн, тайлан, 
мэдээнд үндэслэн дараа жилийн үйлчилгээнд шаардагдах зардлыг  төлөвлөж, орон 
нутгийн төсөвт тусгуулах саналыг Засаг даргадаа гаргаж өгч,  төсвийг батлуулдаг 
болох шаардлагатай байна. 

Мөн “Хамтарсан багийн ажиллах, санхүүжүүлэх журам-ын 5.5-д заасны дагуу 
төрийн захиргааны төв байгууллагаас хамтарсан багийг санхүүжүүлэх аргачлалын 
дагуу жишиг зардлыг тооцон олгож хэвших нь чухал байна.  

2.6. Хамтарсан багуудын үйл ажиллагааны төлөвлөлт, хэрэгжилт, тайлагналт, хяналт

Хамтарсан баг нь ажлаа хагас, бүтэн жилээр төлөвлөн хэрэгжүүлж, тайлангаа 
аймаг, нийслэлийн Засаг даргын тамгын газар, Гэмт хэргээс урьдчилан сэргийлэх 
ажлыг зохицуулах салбар зөвлөл, Гэр бүл хүүхэд, залуучуудын асуудал хариуцсан 
төрийн захиргааны төв байгууллагад хүргүүлэх үүргийг хүлээсэн. Уг үүргийн 
хэрэгжилтийн байдлыг судлахад 14 хамтарсан баг жилийн төлөвлөгөөтэй, 3 нь огт 
төлөвлөгөөгүй ажиллаж байв. 

Хамтарсан багууд үйл ажиллагаагаа төлөвлөхдөө судалгаанд суурилдаггүй, 
хамтарсан багийн хуулиар хүлээсэн үүргийн дагуу бус, хэт ерөнхий байдлаар 
боловсруулж баталсан  байв. Жишээ нь: төлөвлөгөөнд ГБХТ тухай хууль, Хүүхэд 
хамгааллын тухай хуулийн заалтыг  тэр чигт нь хуулбарласан, үйл ажиллагааг 
хэрэгжүүлэх төсөвгүй, өмнөх оны төлөвлөгөөгөө оныг нь өөрчилж дахин баталсан нь 
баримт бичиг судлах явцад  илэрч байв. 

   
Төлөвлөгөөний биелэлтийг тооцож үнэлдэг үү? гэсэн асуултад “Тийм” гэж 13, 

“Үгүй” гэж  4 хамтарсан баг хариулсан байна. Иймд цаашид хамтарсан багууд  нь 
төлөвлөгөөг бодитой, тодорхой үр дүнд хүрэхүйц байдлаар боловсруулж хэрэгжүүлэх,  
төлөвлөгөөний биелэлтийг тооцож, цаасан дээр биш, тодорхой үр дүнтэй ажиллах  
шаардлагатай нь харагдлаа.

Хамтарсан багийн үйл ажиллагаа байнга, тогтвортой явагдаж байгаа эсэхийг 
тандах зорилгоор хамтарсан багаар хуралдсан байдлыг судлав.     

Зураг 3. Хамтарсан багийн хуралдсан байдал

2019-2021 оны 10 сар хүртэлх хугацаанд хамтарсан багууд нийт 75 удаа 
хуралдаж кейс шийдвэрлэхтэй холбоотой асуудлыг хэлэлцжээ. Мониторингод 
хамрагдсан хамтарсан багууд кейс гарсан, эсхүл шаардлагатай үед л хуралддаг 
бөгөөд нэг хамтарсан баг жилд дунджаар 1-2 удаа хуралдсан байна. Зарим хамтарсан 
багийн гишүүд бие биенээ сайн танихгүй байх ч тохиолдол гарч байсан нь хамтарсан 
багуудын үйл ажиллагаа тогтворгүй байгааг илэрхийлж байв.   

Хамтарсан багийн хурлаас гарсан шийдвэрүүд хохирогчийн аюулгүй байдал, 
эрх ашигт нийцэж байгаа эсэхэд эргэлзээ төрүүлэхүйц тохиолдлууд ч баримтын 
судалгаагаар илэрч байв. Тухайлбал, Нэг хамтарсан баг ээж нь архины хамааралтай 
8 настай охиныг хорих ангиас суллагдаад 7 хонож байгаа төрсөн эцгийнх нь 
асрамжид байлгахаар шийдвэрлэхдээ эрсдлийн үнэлгээ хийгээгүй байсан бол өөр 
нэг хамтарсан баг олон жил хүчирхийлэлд өртсөн эмэгтэйн асуудлыг хэлэлцсэн ч 
“гэрлэлт цуцлуулах асуудал хамтарсан багт огт хамаагүй, шүүхээр шийдвэрлүүл” 
гэсэн шийдвэр гаргаж, хохирогчийн аюулгүй байдлыг өөрт нь даатгаад орхисон байв 
(Мэдээлэл цуглуулагчдын тэмдэглэлээс). 

Иймд цаашид хамтарсан багийн гишүүдийн хууль, эрх зүйн мэдлэг, кейс дээр 
ажиллах ур чадварыг дээшлүүлэх хэрэгцээ шаардлага байна гэж дүгнэв.    

Хорооны хамтарсан багууд тайлангаа хагас, бүтэн жилээр ГХУСАЗ салбар 
зөвлөл болон ГБХЗХГазарт, сумдын хамтарсан баг нь  сумын Засаг даргын тамгын 
газар, Нийгмийн хөгжлийн хэлтэст жилд 1 удаа  хүргүүлж байна. 

2.7. Гэр бүлийн хүчирхийллээс урьдчилан сэргийлэх, эрт шатанд илрүүлэх 

ГБХТ тухай хуулиар хамтарсан баг нь хүчирхийллийн болзошгүй эрсдэлтэй гэр 
бүлийг илрүүлэх, мэдээлэх, хүчирхийллийг таслан зогсоох үйл ажиллагааг төлөвлөн 
хэрэгжүүлэх, олон нийт, байгуулага, зорилтот бүлэг, иргэдэд хүчирхийллийг үл 
тэвчих хандлагыг төлөвшүүлэх зорилгоор урьдчилан сэргийлэх ажлыг үе шаттай 
хэрэгжүүлэх,18 хамтарсан багийн нийгмийн ажилтан нь Засаг дарга, цагдаагийн 
байгууллага, алба хаагч, эрүүл мэндийн ажилтан болон баг, хорооны ажилтантай 

18 ГБХТ тухай хуулийн 5 дугаар зүйлийн 5.1.4

хамтран хүчирхийллийн болзошгүй эрсдэлд байгаа хүүхэд, гэр бүлийг илрүүлэх 
судалгааг хийх, бүртгэл хөтлөх, үйл ажиллагаандаа ашиглах үүрэг хүлээсэн19. 

Мониторингт хамрагдсан 17 хамтарсан багаас 3 хамтарсан багт ямар нэгэн 
судалгаа огт байхгүй байсан бол бусад 14 хамтарсан багуудын нийгмийн ажилтнууд 
21 төрлийн судалгаа хөтөлж байна. Тэдгээр судалгааны дүнг нэгтгэн тооцвол нэг 
хамтарсан багт дунджаар хүчирхийллийн харилцаатай гэр бүл 25, архины хамааралтай 
гишүүдтэй гэр бүл 31, эрсдэлт нөхцөлд амьдарч байгаа 66 хүүхэд ногдож байна.  

Хүснэгт 5. Хамтарсан багт хөтлөгдөж буй судалгаа

Гэр бүлийн хүчирхийлэл болон хүүхдийн эсрэг 
хүчирхийллийг илрүүлэхтэй холбоотой судалгаа

Бусад

Хүчирхийллийн харилцаатай өрхийн судалгаа

Амьдралын итгэл үнэмшил, бие даан амьдрах чадвар, 
хөдөлмөрийн дадал олгох, авъяасыг нь дэмжих 
зорилгоор сургалт зохион байгуулахад хамрагдсан 
хүний судалгаа 

Бүтэн, хагас өнчин хүүхдийн судалгаа Нохойтой айл, өрхийн судалгаа

Байнгын асаргаа авдаг иргэдийн судалгаа Өсөлт хөгжлийн хоцрогдолтой хүүхдийн  судалгаа 

Ганц биеэр амьдарч буй ахмад настай иргэдийн 
судалгаа 

Өрх толгойлсон 18 хүртэлх насны хүүхэдтэй эх,  
эцгийн судалгаа  

Зорилтот бүлгийн эрүүл мэндийн үзлэгт хамруулах 
хүүхдийн судалгаа 

Сургууль, цэцэрлэгт хамрагдаж буй хүүхдийн тоон 
судалгаа /насны ангиллаар/

102-т дуудлага өгсөн иргэдийн судалгаа 
Сургууль, цэцэрлэгт хамрагдаж буй хөгжлийн 
бэрхшээлтэй хүүхдүүдийн судалгаа 

Өсвөр насны жирэмсэн охидын судалгаа Хэвтэрт байгаа иргэдийн судалгаа

Сургууль завсардсан хүүхдийн судалгаа Цэргийн насны хүмүүсийн судалгаа 

Тавиул хүүхдийн судалгаа 
Ял эдэлж суллагдсан иргэдийн судалгаа   /Цагдаа 
хороонд хүлээлгэж өгдөг/

Хойд эцэг, эхтэйгээ амьдардаг хүүхдийн судалгаа 

Архины хамааралтай иргэдийн судалгаа 

Эрсдэлт нөхцөлд амьдарч буй хүүхдийн судалгаа 

Гэвч хамтарсан багийн үйл ажиллагааг төлөвлөх, үйлчилгээ үзүүлэх, төсөв 
батлуулахад дээрх судалгааны үр дүнг ашигласан тохиолдол байхгүй байна. Гэр 
бүлийн болон хүүхдийн эсрэг хүчирхийллийг илрүүлэх судалгааны асуулга нь зөвхөн 
овог нэр, регистрийн дугаар, гэрийн хаяг, боловсрол, холбогдох утас, тайлбар гэсэн 
асуулгаар хязгаарлагдаж байгаа нь учир дутагдалтай байв. 

Хүчирхийллийн харилцаатай гэр бүлийн судалгааг боловсронгуй болгох нь 
далд буй хүчирхийллийг эрт шатанд илрүүлэхэд нэн ач холбогдолтой учир цаашид 

19 ГБХТ тухай хуулийн 26.1.5.

судалгааны асуулгыг хүчирхийллийн хэлбэр, давтамж, хохирогчдын тоо, хэний 
зүгээс үйлдэгддэг гэх мэт асуулгаар баяжуулж, боловсронгуй болгон хүчирхийлэл 
дахин давтагдахаас урьдчилан сэргийлэх, үйлчилгээг төлөвлөх, төсөв боловсруулж, 
батлуулах болон бусад үйл ажиллагаанд ашиглахад тохиромжтой болгох 
шаардлагатай гэж үзэв.

Хамтарсан баг нь гэр бүлийн хүчирхийллээс урьдчилан сэргийлэх талаар олон 
нийтэд зориулсан сургалт, сурталчилгааны ажлыг энэ чиглэлээр үйл ажиллагаа 
явуулдаг төрийн бус байгууллагатай хамтран зохион байгуулахаар20 ГБХТ тухай 
хуульд заасан. 

Хүчирхийллээс урьдчилан сэргийлэх ажлын хүрээнд олон нийт рүү чиглэсэн 
онлайн сургалт, сурталчилгааг 12 хамтарсан баг дунджаар 2 удаагийн давтамжтайгаар  
зохион байгуулжээ. 

 
Хамтарсан багууд урьдчилан сэргийлэх ажлыг ухуулга сурталчилгаа хийх, 

цахим сургалт зохион байгуулах, эрх зүйн мэдээлэл бүхий гарын авлага, постер, 
видеог самбар болон  цахим хуудсанд байршуулах зэрэг хэлбэрээр ихэнхдээ төрийн 
бус байгууллага, аж ахуйн нэгж байгууллагын дэмжлэгтэйгээр зохион байгуулжээ. 
Зарим орон нутагт урьдчилан сэргийлэх ажлын хүрээнд гудамжны гэрэлтүүлэг, 
камержуулалтыг сайжруулах, хөршийн холбоо, олон нийтийн цагдаа ажиллуулах 
зэрэг ажлуудыг хийсэн байна.  

 
Гэвч мониторингод хамрагдсан хамтарсан багийн 42.5 хувь нь хүчирхийллээс 

урьдчилан сэргийлэх үйл ажиллагааг хэрэгжүүлэх төлөвлөгөөгүй, хийсэн төлөвлөгөө 
нь судалгаанд суурилаагүй, хэт ерөнхий, төлөвлөгөөний биелэлтийг тооцож үнэлээгүй 
байв.

Үүний гол шалтгааныг урьдчилан сэргийлэх ажил зохион байгуулах төсөвгүй,  
нөлөөллийн ажил зохион байгуулах арга зүй, багаар ажиллах ур чадвар дутмаг, 
иргэдэд хүргэх мэдээлэл, тараах материалын хүртээмж хангалтгүй, КОВИД-19 цар 
тахал дэгдсэнтэй холбон тайлбарласан. 

Дорнод аймгийн хамтарсан баг нь “Дорнод гурил” ХХК-аас үйлдвэрлэсэн  
хүнсний бүтээгдэхүүний сав, баглаа боодол дээр “Хүүхэд хүмүүжлийн эерэг арга” 
стикер нааж түгээсэн бөгөөд Хүүхдийг ивээх сангаас хэрэгжүүлж буй төсөл, хөтөлбөрт 
амжилттай оролцож, тус байгууллагаас үйл ажиллагааны зардлын тодорхой хувийг 
гаргуулах зэргээр идэвх санаачилгатай ажиллаж буй сайн жишиг байна.

Цаашид хүүхэд хамгааллын зөрчил болон гэр бүлийн хүчирхийллээс урьдчилан 
сэргийлэх талаар олон нийтэд мэдээлэл түгээх, сургалт, сурталчилгааны ажлыг 
зохион байгуулахад төрийн бус байгууллагын оролцоог дэмжих, гэрээний үндсэн 
дээр санхүүжүүлэх нь төрийн  ачааллыг бууруулахад зайлшгүй чухал байна.

20 Гэр бүлийн хүчирхийлэлтэй тэмцэх тухай хуулийн 20 дугаар зүйлийн 20.2.1 дэх заалт.

Мөн аймаг, орон нутгийн удирдлагууд гэр бүлийн хүчирхийллийн суурь 
шалтгааныг арилгах, хүчирхийллийг үл тэвчих зан үйл, хандлагыг төлөвшүүлэхэд 
чиглэсэн олон нийтийг соён гэгээрүүлэх, урьдчилан сэргийлэх ажлыг Гэр бүлийн 
хүчирхийлэлтэй тэмцэх тухай хуулиар үүрэг хүлээсэн  боловсрол, соёл, хууль 
хяналт, эрүүл мэнд, хэвлэл мэдээллийн байгууллагуудтай хамтран үр дүнтэй зохион 
байгуулах, хүчирхийлэлд нөлөөлж буй хүчин зүйлсийг судалж, бууруулахад чиглэсэн 
арга хэмжээг нэн тэргүүнд авах, тухайлбал: архи зардаг цэгүүдийг цөөлөх, ажлын 
байр шинээр бий болгох, хүчирхийлэлд өртсөн, өртөж болзошгүй хүний хөдөлмөр 
эрхлэлтийг дэмжих, мэргэжлийн сургалт, нийгмийн эрүүл мэндийн үйлчилгээнд 
хамруулах зайлшгүй шаардлагатай байна. 

Хамтарсан багийн гишүүд гэр бүлийн хүчирхийлэлд хамгийн их нөлөөлж байгаа 
хүчин зүйлийг “архидалт” гэж нэрлэсэн. Үнэлгээнд хамрагдсан 17 хамтарсан багийн 
нутаг дэвсгэрт 232 архины цэг ажилладаг бөгөөд нэг хамтарсан багт дунджаар 14 
архины цэг оногдож байв. 

Манай багт коронагийн хөл хорио тогтоож, архи зарахыг хориглосон үед гэр бүлийн 
хүчирхийллийн зөрчил, гэмт хэрэг бүртгэгдээгүй. Архины хорио тавигдсанаас хойш 
эрс өссөн. Ер нь архидалт л гэр бүлийн хүчирхийлэлд нөлөөлж байна. Хүүхдийн 
дэргэд гэр бүлээрээ согтуурч байна шүү дээ. Зөрчил гаргасан архины цэгийг хаадаг 
боловч дээрээс нээлгэчихдэг юм. Гэр бүлийн хүчирхийлэлтэй тэмцэх ажлыг архидан 
согтуурахтай тэмцэх ажилтай хамт хийх хэрэгтэй байна. 

Ганцаарчилсан ярилцлагын тэмдэглэлээс    

2.8. Хамтарсан багийн үйлчилгээний чанар, хүртээмж

ГБХТ тухай хуульд хамтарсан баг нь хохирогчид эмнэлгийн тусламж, үйлчилгээ, 
сэтгэл зүйн зөвлөгөө, нийгмийн халамжийн үйлчилгээ, холбон зуучлах үйлчилгээ, 
хүүхэд хамгааллын үйлчилгээг үзүүлэх21, сум, дүүрэг, хороо, багийн нийгмийн 
ажилтан нь хохирогчид үзүүлэх үйлчилгээг нөхцөл байдлын үнэлгээнд үндэслэн 
төлөвлөж хэрэгжүүлэх22, хамтарсан багаар үйлчилгээ үзүүлэх ажлыг хариуцахаар 
тусгажээ23. 

Судалгаанд хамрагдсан хамтарсан багууд 2019-2021 оны 10 сар хүртэлх 
хугацаанд нийт 272 кейст нөхцөл байдлын үнэлгээ хийсэн байна. Хамтарсан багийн 
нийгмийн ажилтнуудын нөхцөл байдлын үнэлгээ хийх байдал жил тутам өссөн 
үзүүлэлттэй байв.   

21 ГБХТ тухай хуулийн 5.1.4 
22 ГБХТ тухай хуулийн 20.2.3.
23 ГБХТ тухай хууль 

Хүснэгт 6. Хамтарсан багуудаас нөхцөл байдлын үнэлгээ хийсэн байдал 

Он
НБҮ хийсэн

НБҮ хийгээгүй хамтарсан баг
Хамтарсан баг Нийт тоо

2019 9 68 8

2020 15 96 3

2021 15 108 3

ДҮН 272

Хамтарсан багууд 2019 онд 68 үнэлгээ хийж байсан бол 2021 онд 108 болж  
58.8% өссөн байна. Гэвч нэг ч кейс дээр нөхцөл байдлын үнэлгээ хийгээгүй хамтарсан 
баг цөөнгүй байв.

Хамтарсан багууд нөхцөл байдлын үнэлгээг жигд бус, чанаргүй  хийдэг, үнэлгээ 
нь хууль зүйн үндэслэл муутай, үр дүн  нь тодорхойгүй тул нийгмийн ажилтнуудыг 
энэ чиглэлээр чадавхижуулах шаардлага байна гэж фокус бүлгийн ярилцлагад 
оролцогчид мэдээлсэн. Мэргэжлийн нийгмийн ажилтангүй байдал нь нөхцөл 
байдлын үнэлгээний үр дүн, чанарт нөлөөлж байгаа нь ажиглагдсан. Мөн хамтарсан 
багууд нөхцөл байдлын үнэлгээнд суурилсан үйлчилгээгээ төлөвлөж хэрэгжүүлэх 
явдал хангалтгүй байв.

2019-2021 онд хамтарсан багууд нийт 333 кейс дээр ажилласан байна. 

Хүснэгт 7. Хамтарсан багуудын 2019-2021 онд ажилласан кейс 

Он
Ажилласан кейс Кейс дээр ажиллаагүй 

хамтарсан багХамтарсан баг Нийт тоо

2019 9 99 8

2020 15 132 3

2021 13 102 3

ДҮН 333

Хэдийгээр хамтарсан багийн ажилласан кейсийн тоо харьцангуй өссөн харагдаж 
байгаа ч мөн л нэг ч кейс дээр ажиллаагүй хамтарсан баг цөөнгүй байна.

Хамтарсан багийн нийгмийн ажилтнууд мэргэжлийн биш, сэтгэл зүйн зөвлөгөө 
өгөх анхан шатны сургалтад хамрагдаагүй, мөн орон нутагт сэтгэл зүйч байдаггүйгээс 
хохирогчид сэтгэл зүйн зөвлөгөө, үйлчилгээ үзүүлэх явдал хангалтгүй байв. 

2019-2021 онд хамтарсан багууд 176 кейсийг бусад үйлчилгээнд холбон 
зуучилжээ.  

Зураг 4. Хамтарсан багуудаас холбон зуучлах үйлчилгээ үзүүлсэн байдал
 

Холбон зуучлах үйлчилгээний хүрээнд хохирогчийг нэг цэгийн үйлчилгээ, түр 
хамгаалах байр, асрамж, халамжийн байгууллагад шилжүүлээд л орхидог, эргэх 
холбоогүй, холбон зуучлах үйлчилгээнд тавих хяналт сул байв. Холбон зуучлах 
үйлчилгээ үзүүлэхэд мэргэжлийн сэтгэл зүйч ховор байгаа нь бэрхшээл үүсгэж байна. 

Хамтарсан багуудын хохирогчид үзүүлэх үйлчилгээ нь хүүхэд, хөгжлийн 
бэрхшээлтэй болон сэтгэцийн эмгэгтэй хүн, жирэмсэн эмэгтэй, ахмад настны 
хэрэгцээ, шаардлагыг харгалзсан байх24 хуулийн шаардлагыг хангахгүй байв. 
Тухайлбал, хамтарсан багуудын байр нь налуу замгүй учир тэргэнцэртэй иргэд 
үйлчлүүлэх боломжгүй, орон нутагт дохионы хэлмэрч байхгүйгээс сонсгол, хэл 
ярианы бэрхшээлтэй иргэдэд үйлчилгээ хүргэж чадахгүй байна. 

Би хэл сонсголгүй хүн. Хөдөө хамаатныдаа амрах гэж очоод бэлгийн хүчирхийлэлд 
өртсөн. Цагдаад болсон явдлаа ойлгуулах гээд дохионы хэлмэрч байхгүйгээс 
чадаагүй. Тэгээд хотоос нөхрөө дуудсан. Манай нөхөр бас хэлгүй, сонсголгүй 
болохоор том охиныг аваад хотоос очсон. 12 настай охин маань миний ярьсныг 
цагдаад хэлмэрчилж өгсөн. Хүүхдээрээ тийм хэргийн тухай хэлүүлэх надад маш 
хэцүү байсан. Түүнээс болоод охин маань одоо болтол шокноос гарч чадахгүй 
байгаа.

Хохирогчтой хийсэн ганцаарчилсан ярилцлагын тэмдэглэлээс

Хамтарсан багийн нийгмийн ажилтнууд нь ихэнх нь мэргэжлийн бус байгаа 
нь үйлчилгээний чанарт нөлөөлж байна. Түүнчлэн хамтарсан багийн гишүүд, 
байгууллага хоорондын гэр бүлийн хүчирхийллийн тохиолдолд хариу үйлчилгээ 
үзүүлэх үйл ажиллагааны уялдаа холбоо сул, харилцан мэдээллээ солилцдоггүй, 
харьяалах дээд шатны албан тушаалтнаас хамтарсан багийн үйл ажиллагаанд тавих 
хяналт дутмаг байна.

Хамтарсан багийн нийгмийн ажилтан хохирогчид үзүүлэх үйлчилгээнд 11 
журмыг  дагаж мөрдөх, үйлчилгээ үзүүлэхдээ 6 төрлийн 19 маягтын 55 хуудсыг 
бөглөх үүрэгтэй. 

24 ГБХТ тухай хуулийн 33.4

Хүснэгт 8. Сум, баг, хорооны нийгмийн ажилтнуудын хөтөлдөг маягт 

№ Эрх зүйн үндэс Маягтын нэр 
Хөтлөх 

маягтын 
хуудасны тоо 

ГБХТтХ-ийн 20-дугаар зүйл Хамтарсан багийн чиг үүргийн хүрээнд 

Гэр бүл, хүүхэд залуучуудын хөгжлийн 
газрын даргын 20...сарын...-ны өдрийн ... 
тоот тушаалын хавсралт 

Хүүхэд хөгжил, хамгааллын үйлчилгээний 
маягт / улирал бүр авдаг 

 6 хуудас 
Судалгаа

Хөдөлмөр, Нийгмийн хамгааллын сайд, 
Хууль зүй, дотоод хэргийн сайдын 
хамтарсан 
2017.07.04 өдөр А/120, А/178 тоот тушаал  
Нөхцөл байдлын үнэлгээ хийх журам  
хавсралт

Гэр бүлийн хүчирхийллийн нөхцөл байдлын 
үнэлгээний маягт 

9 хуудас 

Хүүхдийн эрх, хамгааллын зөрчлийн 
мэдээлэл хүлээн авах маягт ХХ 01

2 хуудас 

Хүүхдийн эрх, хамгааллын үйлчилгээнд 
хүүхэд хүлээн авах бүртгэлийн маягт ХХ 02

4 хуудас 

Хүүхдийн эрсдлийн  нөхцөл байдлын 
үнэлгээ хийх маягт ХХ03

4 хуудас 

гэр бүлийн нөхцөл байдлын үнэлгээ маягт 
ХХ04

7 хуудас

Аюулгүй байдлын төлөвлөгөө маягт хх05 1 хуудас 

Хөдөлмөр, нийгэм хамгааллын сайд, Хууль 
зүй, дотоод хэргийн сайд, Эрүүл мэндийн 
сайдын 2017.10.04/-ний өдрийн А/173, 
А/251, А/380 тоот хамтарсан тушаалаар 
баталсан 
“Хамтарсан багийн ажиллах, үйл 
ажиллагааг санхүүжүүлэх журам” 

Хамтарсан багийн үйлчилгээний 
төлөвлөгөө
Маягт ХБ 01

2 хуудас

Ярилцлагын тэмдэглэл
 Маягт ХБ 02

2 хуудас

 Үйл явцын тэмдэглэл 
маягт ХБ 03

1 хуудас

Тохиодлыг шилжүүлэх 
Маягт ХБ 04  Үүнийг 2% үйлдэнэ. 

2 хуудас

Хувийн хэргийг хаах 
маягт ХБ 05

1 хуудас

Нууцлалын гэрээний загвар 2 хуудас

Хөдөлмөр, нийгмийн хамгааллын сайдын 
2017 оны 04 дүгээр сарын 20 өдрийн А/73 
тушаал
“Холбон зуучлах үйлчилгээ үзүүлэх журам”

Холбон зуучлах үйлчилгээний  илгээх 
хуудас маягт 1

2 хуудас 

Холбон зуучлах үйлчилгээний хамтарсан 
төлөвлөгөө маягт 2

2 хуудас 

Холбон зуучлах үйлчилгээний эргэн 
мэдээлэх хуудас 

2 хуудас

Хууль зүй, дотоод хэргийн сайд, Хөдөлмөр, 
нийгмийн хамгааллын сайдын хамтарсан 
тушаал 2017.03.13 А/56,А/35
Хохирогчийг хүчирхийлэл үйлдэгчтэй 
уулзуулах уулзалтыг зохион байгуулах 
журам 

Хохирогчийг хүчирхийлэл үйлдэгчтэй 
уулзуулах уулзалтын бүртгэл 

1 хуудас 



28

Хууль зүй, дотоод хэргийн сайдын тушаал 
2017.02.14 А/39 
“Хүчирхийлэлд өртсөн хүүхдийг түр 
хамгаалах журам”

Хүчирхийлэлд өртсөн, эсхүл 
хүчирхийллийн болзошгүй эрсдэлд байгаа 
хүүхдийг нэг цэгийн үйлчилгээний төв 
болон түр хамгаалах байр, хүүхэд асрамж, 
халамжийн үйлчилгээ үзүүлдэг төрийн, 
төрийн бус байгууллагад хүлээлгэн өгөх 
маягт 

2 хуудас 

Хүчирхийлэлд өртсөн, эсхүл 
хүчирхийллийн болзошгүй эрсдэлд байгаа 
хүүхдийг эцэг,эх, төрөл, садангийн болон 
бусад хүн  өөр гэр бүлд хүлээлгэн өгөх 
маягт  

3 хуудас 

ДҮН 55

Хамтарсан багт хандсан дуудлага, мэдээллийг маягтын дагуу бүртгэлжүүлсэн 
байдлыг судлахад 60% нь хангалтгүй байсан. Нийгмийн ажилтнууд үйлчилгээ 
үзүүлэхээсээ илүүтэй  хэт олон бичиг цаас бөглөдөг нь ачааллыг улам нэмэгдүүлдэг 
гэж тайлбарласан. 

Хүчирхийллийн дуудлагаар очиж байгаа цагдаагийн ажилтан аюулын зэргийн 
үнэлгээг хийж, эрсдлийн түвшин “өндөр”, “дунд” гарсан тохиолдолд холбогдох 
журмын дагуу хамтарсан багт мэдээлэх үүрэгтэй ч хамтарсан багт мэдээлдэггүй гэж 
дийлэнх нь хариулсан. Энэ нь хохирогчийн амь нас, эрүүл мэнд, аюулгүй байдлыг 
эрсдэлтэй байдалд оруулж байна. 

2.9. Мэргэжил, арга зүйн дэмжлэг

Хамтарсан багийн үйл ажиллагааг мэргэжил, арга зүйн удирдлагаар хангах, 
туслалцаа дэмжлэг үзүүлэх үүргийг ГБХТ тухай хуулиар ГХУСАЗ салбар зөвлөлд 
хүлээлгэжээ25. 

ГХУСАЗЗ, ГБХЗХ газар, UNICEF хамтран “Хамтарсан багийн гишүүдэд зориулсан 
гарын авлага”-ыг хэвлүүлж хамтарсан багуудад хүргүүлсэн ба ХНХЯ-ны төрийн 
нарийн бичгийн даргын 2019 оны А/312 дугаар тушаалаар батлагдсан удирдамж, 
хөтөлбөрийн дагуу “Гэр бүлийн хүчирхийлэлтэй тэмцэх тухай хуулийн хэрэгжилтийг 
эрчимжүүлэх нь” сургалт, хамтарсан багийн гишүүдийг чадавхижуулах бүсчилсэн 
сургалтуудыг зохион байгуулж, олон нийт рүү чиглэсэн аян явуулах удирдамжийг 
хүргүүлжээ. 

Хамтарсан багийн гишүүд сүүлийн 2 жилийн хугацаанд дунджаар 1-3 удаагийн 
сургалтад хамрагдсан байна. Тэд IDLO олон улсын байгууллагаас зохион байгуулсан 
Гэр бүлийн хохирогчид эрх зүйн туслалцаа үзүүлэх нь” сургалт, ГБХЗХГ-аас зохион 

25 ГБХТ тухай хуулийн 12.2.4.



29

байгуулсан хамтарсан багийн онлайн сургалт болон Дэлхийн зөн Олон улсын 
байгууллагаас зохион байгуулсан цахим сургалт зэргийг нэрлэж байв.

Ковид 19 цар тахлын улмаас хөл хорио тогтоосон үед явагдсан онлайн 
сургалтууд төдийлөн үр дүнтэй байгаагүй гэж мэргэжилтнүүд дүгнэсэн бөгөөд 
цаашид генограмм, эко зураглал хийж үзэх зэргээр илүү практик, арга зүйн, ажлын 
байрны сургалтууд шаардлагатай байна гэж сургалтын хэрэгцээг тодорхойлсон.

ГУРАВ. ДҮГНЭЛТ
Дүгнэлт
Гэр бүлийн хүчирхийлэлтэй тэмцэх тухай хууль, Хүүхэд хамгааллын бодлогын 

хэрэгжилтийг хангах, дэмжих талаарх бодлого, практикийн түвшинд тодорхой 
ахицууд гарчээ. Бодлогын хүрээнд  ГБХТ тухай хуулийг хэрэгжүүлэхтэй холбоотой 
журмуудыг холбогдох төрийн байгууллагаас батлан гаргаж хэрэгжүүлж байгаа 
бол практик түвшинд улсын хэмжээнд 6065 гишүүнтэй, 717 хамтарсан багийг сум,  
дүүргийн ИТХ-аас байгуулан ажиллаж байна. 

ГБХТ тухай хуулийн хүрээнд хамтарсан багийн хүлээсэн чиг үүрэг, түүнийг 
хэрэгжүүлэх, үйлчилгээ үзүүлэх ур чадварыг олгох сургалтад хамтарсан багийн 
гишүүдийг хамруулж, улсын болон орон нутгийн төсвөөс хүүхдийн эрхийн зөрчлийн 
кейс дээр ажиллахад зориулж тодорхой хэмжээний санхүүжилт олгох болсон байна.  
Хамтарсан багууд харьяалах нутаг дэвсгэрийнхээ айл өрхийн талаар судалгаа хийх, 
олон нийтэд мэдээлэл өгөх, үйл ажиллагаагаа төлөвлөх, хүчирхийлэлд өртсөн 
хохирогчдод үйлчилгээ үзүүлэх, хамтарсан багийн гишүүдийн хурал, уулзалтыг 
зохион байгуулах   зэргээр хуулиар хүлээсэн чиг үүргийнхээ хүрээнд ажиллаж, 
харьцангуй тогтвортой ажиллах эхлэл тавигджээ. Гэвч цаашид хамтарсан багийн 
удирдлага, зохион байгуулалт, үйлчилгээг сайжруулах хэрэгцээ, шаардлага байсаар 
байна.   

Хамтарсан багуудын хуулиар хүлээсэн үүргийн хэрэгжилт хангалтгүй байна. 

Хамтарсан багуудад тодорхой хэмжээний бүртгэл, судалгаа байгаа боловч 
судалгаанд суурилсан урьдчилан сэргийлэх, таслан зогсоох, үйлчилгээг төлөвлөх, 
хэрэгжүүлэх явдал хангалтгүй байна.

Хамтарсан багт гол үүрэг гүйцэтгэдэг нийгмийн ажилтнууд мэргэжлийн биш, 
Засаг дарга, цагдаагийн алба хаагч, нийгмийн ажилтнуудын тогтворгүй байдал нь Гэр 
бүлийн хүчирхийлэлтэй тэмцэх тухай хуулийн хэрэгжилт, үр дүнд муугаар нөлөөлж 
байна.

Хамтарсан багуудын үйл ажиллагаа явуулах орчин, нөхцөл хангалтгүй байна.

Судалгаанд хамрагдсан 17 хамтарсан багуудын нэгэнд нь ч нийгмийн ажилтны 
хохирогчтой  ганцаарчлан уулзах өрөө байхгүй, үйлчилгээ үзүүлэхэд шаардлагатай 
компьютер, хэвлэгч, хувилагч, зургийн аппарат зэрэг тоног төхөөрөмж, ГБХ-ийн 
холбогдолтой кейсийг хадгалах шүүгээ, файлын хавтсаар хангагдаагүй байна. 
Цөөнгүй сумын 3 хамтарсан баг нэг дор байрладаг бөгөөд гаднаас хүн хүлээн авч 
тусгайлан уулзах боломж, нөхцөл бүрдээгүй байна.  

Хамтарсан багийн гишүүдийн ажлын байрны тодорхойлолт, үр дүнгийн гэрээнд 
ГБХТ хуулиар хүлээлгэсэн үүрэг хангалттай тусаагүй байна. 

Хамтарсан багт жиллаж буй мэргэжилтнүүдийн ажлын байрны  тодорхойлолтод 
Гэр бүлийн хүчирхийлэлтэй тэмцэх тухай хуулиар хүлээсэн чиг үүрэг тусгагдаагүйн 
улмаас үүргээ биелүүлэхийг шаардах, хариуцлага хүлээлгэх, урамшуулах үндэслэл 
бүрдээгүй байна. Төрийн захиргааны төв байгууллагууд төрийн зохих албан 
тушаалын тодорхойлолтыг батлахдаа Гэр бүлийн хүчирхийлэлтэй тэмцэх тухай 
хуулиар  хүлээсэн чиг үүргийн хүрээнд тухайн хариуцсан албан тушаалтнаас гадна 
түүний дээд шатны удирдах албан тушаалтны хамтарсан багт ажиллах чиг үүрэг, 
түүний хэрэгжилтийг хэрхэн үнэлж дүгнэх талаар нарийвчилсан зохицуулалт тусгаж, 
мөрдүүлэх шаардлагатай байна. Ингэснээр  тухайн албан тушаалтны үр дүнийн гэрээ 
болон ажил дүгнэх үзүүлэлтэд хамтарсан багт гүйцэтгэх чиг үүрэг тодорхой болох ба 
бусад нэгжүүдийн ажил үүргийг уялдуулах, хамтын ажиллагааны үр дүнг дээшлүүлэх 
боломж бүрдэх юм.   

Хамтарсан багийн үйл ажиллагааны төсөв хангалтгүй байна.  
ГБХТ тухай хуульд зааснаар ГБХ-ээс урьдчилан сэргийлэх үйл ажиллагааны 

зардлыг орон нутгийн төсвөөс санхүүжүүлэхээр тусгагдсан боловч төсөвт тусгадаггүй,  
санхүүжилтгүй,  олгож байгаа санхүүжилт хангалтгүй  байна. 

Хамтарсан багууд гэр бүлийн хүчирхийллээс урьдчилан сэргийлэх чиглэлээр 
хийх ажлын төлөвлөгөө болон төсвийн саналаа боловсруулж, орон нутгийн ИТХ-даа 
өргөн мэдүүлдэггүй, төсвөө батлуулдаггүй байдал нь үйл ажиллагааны санхүүжилтгүй 
байхад нөлөөлж байна. 

Хамтарсан багийн үйл ажиллагааны төлөвлөлт, тайлагналт хангалтгүй байна. 
Хамтарсан багуудад хангалттай хэмжээний бүртгэл, судалгаа байгаа боловч уг 

судалгаанд суурилж урьдчилан сэргийлэх, таслан зогсоох, нөхөн сэргээх үйлчилгээг 
төлөвлөх, шаардлагатай үйлчилгээг үзүүлэх явдал хангалтгүй байна. 

Хамтарсан багуудад ГБХ-тэй тэмцэх чиглэлээр олон төрлийн сургалтууд 
явагдсан ч арга зүй дутмаг, сургалтын үр нөлөө хангалтгүй хэвээр байна.

Дөрөв. ЗӨВЛӨМЖ
1. Хамтарсан багуудын үйл ажиллагаа явуулах орчин, нөхцөлийг бүрдүүлэх, 

хохирогчтой ганцаарчлан уулзах тусгай өрөө бий болгох, шаардлагатай тоног 
төхөөрөмжөөр хангах;

2. Хамтарсан багийн гишүүд, түүний удирдах албан тушаалтантай байгуулах үр 
дүнгийн гэрээ, ажлын байрны тодорхойлолтод ГБХТ тухай хуулиар хүлээсэн 
чиг үүргийг тодорхой тусган батлах;

3. Хамтарсан багийн үйл ажиллагааны төсөв, санхүүжилтийн асуудлыг хуулиар 
хүлээсэн чиг үүрэгтэй нь уялдуулан нэг мөр  шийдвэрлэх;

4. Хамтарсан багийн нарийн бичгийн даргаар мэргэжлийн нийгмийн 
ажилтнуудыг ажиллуулах, тогтвор суурьшилтай ажиллуулахад дэмжлэг 
үзүүлэх урамшууллын систем бий болох;

5. Хамтарсан багийн түвшинд хөтөлж буй судалгааг нэг мөр болгож,  мэдээллийн 
нэгдсэн сангийн тогтолцоонд оруулан цаашид бодлого тодорхойлоход 
ашигладаг болох;   

6. Хамтарсан багийг мэргэжлийн арга зүйгээр хангах, сургах, чадавхижуулах 
ажлыг тасралтгүй, системтэй зохион байгуулж, сургалтын нэгдмэл тогтолцоог 
бүрдүүлж ажиллах;

7. ГБХ, хүүхдийн эсрэг хүчирхийлэлтэй тэмцэх чиглэлээр мэргэшсэн иргэний 
нийгмийн байгууллагуудыг орон нутагт хүрч ажиллахад дэмжлэг үзүүлэх; 

8. ГБХ-ээс урьдчилан сэргийлэх ажлыг архидан согтуурахтай тэмцэх ажилтай 
уялдаатай явуулах. 

